
 

 

                   VENDIM  

 

 

Data e miratimit: 11 prill 2008  

 

Lënda nr. 03/06 

 

SHKUMBIN MEHMETI  

 

Kundër  

 

UNMIK-ut  

 

 

 

Paneli këshillimor për të drejtat e njeriut, në seancën e tij, të mbajtur më 11 prill 2008 me 

anëtarët e tij si në vijim: 

z. Marek NOWICKI, kryesues  

z. Paul LEMMENS        

 

 

Z. John RYAN, zyrtar ekzekutiv   

 

Pasi që e shqyrtuam ankesën e lartpërmendur, e cila u parashtrua në pajtim me nenin 1.2 

të Rregullores së UNMIK-ut nr. 2006/12 për themelimin e Panelit këshillimor për të 

drejtat e njeriut, të datës 23 mars 2006, 

 

Pas këtij shqyrtimi, vendosë si në vijim:  

 

 

I. FAKTET  

 

1. Ankuesi është akuzuar për vepra të ndryshme të vrasjes dhe të terrorizmit. Seanca 

gjyqësore për lëndën e tij ka qenë e paraparë të fillojë më 10 qershor 2006 në Gjykatën e 

Qarkut në Prishtinë. Më 13 qershor 2006, kryetari i trupit gjykues e anulojë ftesën për 



gjykim, ku bashkëngjiti Udhëzimin administrativ, të nxjerrë nga përfaqësuesi Special i 

Sekretarit të Përgjithshëm (PSSP), më 9 qershor 2006, përmes të cilit ndryshohet vendi i 

gjykimit nga Gjykata e Qarkut në Prishtinë në mjediset e burgut të Dubravës. Ky 

Udhëzim administrativ është lëshuar në përputhje me Rregulloren e UNMIK-ut 2000/64 

për emërimin e gjykatësve/prokurorëve ndërkombëtarë dhe/apo për ndryshimin e vendit 

të mbajtjes së seancës, duke marrë parasysh rekomandimet e Departamentit të drejtësisë, 

të datës 5 qershor 2006. 

 

2. Në bazë të informatave të dhëna nga përfaqësuesi ligjor i ankuesit, përmes ndryshimit 

të vendit të gjykimit nga PSSP-ja po përgatitej një gjykim prapa dyerve të mbyllura, ku 

do të parandaloheshin të merrnin pjesë mediat, qytetarët dhe familjarët.  

 

3. Më 9 nëntor 2007, ankuesi është shpallur fajtor për shkelje të ndryshme, dhe është 

dënuar me 30 vjet burg. Vendimi i Gjykatës së Qarkut të Prishtinës është bërë me gojë në 

këtë datë, ndërsa aktgjykimi me shkrim ende pritet. Ankuesi mbetet në paraburgim. 

 

 

II. ANKESAT     

 

4. Ankuesi pretendon shkelje të së drejtës së tij në gjykim të drejtë sipas nenit 6, paragrafi 

1 i Konventës evropiane për të drejta të njeriut, për shkak të mungesës së pavarësisë dhe 

paanësisë të gjykatës së shkallës së parë për arsye të ndikimit nga jashtë dhe mungesës së 

karakterit publik të seancave dëgjimore të shkallës së parë lidhur me këtë lëndë.  

 

 

III. PROCEDURAT E PANELIT     

 

5. Ankesa është parashtruar më 19 qershor 2006 dhe është regjistruar më 4 gusht 2006      

 

 

IV. LIGJI 

 

6. Para se të konsiderohej lënda lidhur me bazueshmërinë e saj, paneli duhet të vendos 

nëse duhet të pranojë këtë lëndë, duke marrë parasysh kriterin e pranueshmërisë, të 

paraqitur në nenet 1, 2 dhe 3 të Rregullores së UNMIK-ut nr. 2006/12.   

 

7. Në bazë të nenit 3 të Rregullores, Paneli këshillimor vetëm mund të merret me rastin 

pasi që të përcakton se të gjitha mënyrat e tjera në dispozicion për shqyrtimin e shkeljes 

së pretenduar të jenë zbatuar, dhe brenda periudhës gjashtëmujore nga data e marrjes së 

vendimit të formës së prerë. 

 

8.  Ankesa ka të bëjë me një aspekt të procedurës, për të cilën ekziston aktgjykimi i 

shkallës së parë, ku ankuesi, së bashku me personat e bashkakuzuar, është shpallur fajtor 

për shkelje të ndryshme. Tani për tani, ankuesi është ende duke e pritur vendimin me 

shkrim, ku do t’i paraqiten arsyet e aktgjykimit, dhe ende ka mundësi të parashtrimit të 

ankesës ndaj këtij aktgjykimi në Gjykatën Supreme të Kosovës.  



 

9.  Në ankesën drejtuar Gjykatës Supreme, ankuesi lirisht mund të ngrisë çështje të 

mungesës së pavarësisë dhe të mosekzistimit të paanësisë të gjykatës të shkallës së parë, 

si dhe të mungesës e karakterit publik të seancave të shkallës së parë lidhur me këtë rast.   

 

10. Andaj, Paneli konsideron se ankesa është e parakohshme dhe se duhet të refuzohet në 

bazë të nenit 3 të Rregullores për mosshfrytëzimin e mjeteve ligjore në dispozicion. 

 

 

 

PËR SHKAK TË KËTYRE ARSYEVE      

 

Paneli, njëzëri, 

 

E SHPALL ANKESËN SI TË PAPRANUESHME    

 

 

 

 

 

John RYAN        Marek NOWICKI  

Zyrtar ekzekutiv                         Kryesues  

    

 


